IvHANT NA VHUTANZI
N4 Mupzimu

Huno I vhalea ngaurali.

Huno Eliya wa Tisibe, we a vha e...mudzulapo wa
Gileada, o amba na Ahaba, Vhunga Murenae Mudzimu
wa Israele a tshi tshila, ane nda ima phanda hawe, a hu
nga vhina nwando kana mvula kha iyi minwaha miraru,
nndani ha ipfi langa.

Huno ipfi la Murena lo mu dela, la ri,

Tuwa fhano, huno u livhe vhubvaduvha, nahone u
dzumbame tsini na mulambo wa Kiriti— Kiriti, (ndo vha
ndi tshi khou todou ralo) u re phanda ha Yorodane.

Huno zwi do itea, zwauri iwe u do nwa a mulambo;
huno ndo laedza mahunguvhu uri a u kanzwe. . .

Ngauralo a ya nahone a ita u ya nga ipfi la MURENA:
ngauri o ya huno a dzula tsini na mulambo wa Kiriti, u
re phanda ha Yorodane.

Huno mahunguvhu a mu disela tshinnkwa na
nama nga matsheloni, na tshinnkwa na npama nga
madekwana; huno a nwa a mulambo.

Huno zwo da zwa khunyelela nga murahu ha
tshifhinganyana, zwauri mulambo wo da wa xa, nge ha
vha hu st na movula shangoni.

Huno ipfi la Murena la mu dela, la i,

Takuwa, huno u ye Tsarepata, une wa vha wa Sidoni,
huno u dzule henefho: vhona, Ndo laedza musadzi wa
tshilikadzi henefho uri a u disele zwiliwa.

Ngauralo a takuwa huno a ya Tsarepata. Huno musi
a tshi swika khoroni ya mudi, vhonani, musadzi wa
tshilikadzi o vha e henefho a tshi khou dobedza thasana:
huno a mu vhidza, huno a ri, Nkele, ndi a u rabela,
madinyana nga mudzio, uri ndi nwe.

Huno a tshi kha di ya u a ka, a mu vhidza, huno a ri,
Nndisele, ndi a u rabela, tshipidanyana tsha tshinnkwa
tshandani tshau.

Huno a ri, Vhunga Murena Mudzimu wau a tshi
tshila, a thi na khekhe, nga nnda ha hone vhukhopfu
vhu dadzaho tshanda khalini, na zwipfuranyana kha
tshitemba: huno, vhona, ndi khou dobedza thasana

mbili, uri ndi dzhene huno ndi i bike u itela nne na u
itela murwa wanga, uri ri i le, huno ri fe.

Huno Eliya a ri khae, U songo ofha; iya huno u ite
vhunga wo amba: fhedzi ranga u nnyitela khekhenyana,
huno u i dise kha nne, huno ngavhuya u itele iwe na. . .
murwa Wau.

Ngauri u ralo Murena Mudzimu wa Israele, Khali ya
vhukhopfu a i nga fheli, na tshitemba tsha mapfura a
tshi nga dzuli tshi fhedzi, u swika duvha line MURENA a
rumela mvula kha lifhasi.

Huno a dzhena ngomu nahone a ita u ya nga zwe
Elisha a amba: huno ene, na murwa, na vha nndu yawe,
vha la maduvha manzhi.

Huno khali ya vhukhopfu a yo ngo fhela, na tshitemba
tsha mapfura a tsho ngo dzula tshi fhedzi, u ya nga ipfi
la MURENA, le la ambiwa nga Eliya.

U itela nyambo ya matsheloni ano, ndi sa athu ya seli ha
Iwanzhe, ndo nanga linwalwa, la heyi: Ivhani Na Vhutanzi Nga
Mudzimu.

2 Huno zwino, Murena, fhatutshedza Ipfi Lau musi Li tshi bva,
huno ngavhe Muya Mukhethwa u tshi fara thalukanyo dzashu na
mihumbulo yashu, nahone wa ri lugisela madalo Awe, vhunga ro
Mu humbela u da. Ngauri a ri di nduni ya Murena u vhonwa,
kana u vhona, fhedzi u guda nga ha Iwe, na u divha nga ha
kudzulele Kwau, na ndila Yau, na ndivho Dzau, uri ri kone u
livhana na thaidzo dza vhutshilo, ri na vhutanzi ha vhukuma, ri
na vhutanzi nga Mudzimu. Zwi tendele, Murena. Dzinani la Yesu
ri a zwi humbela. Amene.

3 Hu fanela u vha ho vha matsheloni a ofhisaho. Ho vha hu
tshi fhisa nga maanda nahone hu na buse, huno vhathu vho
vha vhe tshitaratani, vha tshi khou sika, huno lifhasi Jo vha li
tshi khou fhisa nga maanda Iwe la vha lo lugela u duga. Izwi
zwothe zwo vha zwi tshivhoniswa tsha zwivhi zwavho na u shaya
vhudilisi havho.

4 Ni a vhona, Ahaba o vha a tshi khou vhusa kha la—kha la
Israele, nga itsho tshifhinga, kana kha Israele, huno o vha e
muvhi nga maandesa kha mahosi othe a Israele. A ho ngo vha
na khosi mmbi vhunga Ahaba, ngauri ene, e a funzwaho huno a
divha zwa khwine, ho ngo kundelwa u sa bvela phanda na u sa
takadza Mudzimu kha tshinwe na tshinwe tshe a ita. Naho o vha
e na sisteme ya vhuswole khulwane, nahone vhathu vho vha na
vhuando nga maanda fhasi ha muvhuso wawe, thedzi, naho zwo
ralo, ni nga si kone u sa takadza Mudzimu huno na lavhelela u
kona tshifhinga tshilapfu.

5 Huno zwenezwo, tshimimani tsha mbingano yawe,
vhudzuloni ha u mala vhukati ha vhathu vha hawe, o ya nga

hangei a mala muitazwivhi, mudzia-u-rerela-midzimu, u luvha
zwifanyisamidzimu. O mala Jesebele. Huno o vha a si mutendi.

6  Huno hu songo vha na mutendi a no mala a sa tendi,
kha nzulele ithio na ifhio. Tshifhinga tshothe vha tea u mala
vhatendi.

7 Fhedzi Ahaba o ita hetshi tshithu tshivhi. Huno a hu na
thimothimo uri Jesebele o vha e musadzi o nakaho. Huno o
kungwa nga mbonalo yawe, vhudzuloni ha zwe a vha e zwone.
Izwo hu na vhathu vhanzhi nga maanda, vha itaho khakho
yeneyo nthihi, u swika duvhani lino.

8 Huno o disa u gwadamela midzimu kha lushaka, vhukati ha
vhathu. Huno vhathu, vhotshifhe, vhashumeli vhavho, vho vha
zwipondwa zwa iyi thodea khulwane i funwaho.

9  Huno ndi tshenetsho tshifanyiso tsha shango lashu namusi.
Ro kungwa nga thodea i funwaho. A hu na thimothimo ya uri
vhotshifhe vho elekanya uri zwi do luga, samusi muvhuso wavho
wo zwi rwela tari. Fhedzi a thi londi zwine muvhuso wa zwi
rwela tari, zwi tea u vha zwine Mudzimu a zwi rwela tari. Huno
vhathu vho elekanya uri zwi do luga arali vho sedza kha zwinwe
zwa zwithu zwavho zwa shango.

10 Huno munwe a nga di nkhumbela u dovholola zwine nda kha
di bva u amba, zwauri zwo vha zwi tshifanyiso tshi fanesaho
na tsha namusi. Ri nga di si humbule uri ri vharabeli vha
tshifanyisamudzimu, fhedzi ri vhone. Huno muvhuso u a zwi
tendela. Vhathu namusi ndi vharabeli vha tshifanyisamudzimu,
ngauri vha—vha luvha zwifanyisamudzimu. Vhanwe vhavho vha
luvha vhomakone vha filimu, sa zwifanyisamudzimu. Vhanwe
vha luvha tshelede, sa zwifanyisamudzimu. Huno vhanwe vha
luvha vhomakone vha thelevishini, sa zwifanyisamudzimu.
Fhedzi zwothe zwine na zwi vhea nga phanda ha Mudzimu ndi
tshifanyisamudzimu, kha tshi vhe tshinwe na tshinwe tshine tshi
nga vha tshone.

11 Na kha Sathane, swina lashu lihulwane, ndi o thanyaho
nga maanda, u swika a tshi vhuya, tshinwe tshithinga, a vhea
tshivhidzo nga phanda ha Mudzimu. Ni nga di vha na tshivhidzo
tshihulwane. Hu nga di vha tshifhato tshihulwane, kana i nga
di vha dinomineisheni khulwane. Huno, hafhu, hu nga di vha
tshivhidzo tshihulwane, thedzi ni songo tendela tshithu tshi tshi
da nga phanda ha Mudzimu, mbiluni yanu. Tshinwe na tshinwe-
vho, nahone nga phanda ha Mudzimu, ndi tshifanyisamudzimu.

12 Huno avha vhathu vho divha uri vho vha vha si vha muya
vhunga zwe vha vha vha tshi anzela u vha zwone, fhasi ha
mivhuso ya manwe mahosi. Huno vho elekanya, uri ngauri vho
vha vhe lushaka Iwa vhurereli, tshinwe na tshinwe tshi do luga.
Huno iyo ndi ndila ye na rine ra da atho fhethu.

13 Minwedzi yo fhiraho ndo vha ndi tshi khou amba na
khonani yanga yavhudi nga maanda. Huno ya ri, “Mukomana

Branham, ndi tenda uri ni tsikeledzela ili United States fhasi
lwo kalulaho.” A ri, “Tshifhinga tshothe ni vhombela tshivhi na
ndila ine Mudzimu a khou yo phanisha ulu lushaka.”

14 Ndari, “Uteauzwiita, uri a vhe olugaho.”

A ri, “Fhedzi, Mukomana Branham, ni hangwa uri ulu
lushaka lwo thomiwa kha Manwalo. Huno vhomakhulukuku
washu vho da fhano, huno Mudzimu a ri nea ifa ili. Huno rine
ri lushaka lwa vhurereli.”

15 Nda ri, “Izwo ndi ngoho, zwothe zwalwo. Huno a hu na
ane a divha uri ndi takalela hani ulu lushaka! Fhedzi, sedzani,
mukomana wanga, Israele na ene o vha o nangiwa nga Mudzimu,
huno O mu rumela vhaporofita na vhanna vhahulwane. Fhedzi
Mudzimu a nga si kone u kondelela tshivhi. O ita Israele uri a
kane thoro inwe na inwe ye vha i zwala. Huno arali O ita Israele
uri a kane zwe a zwala, U do ita uri ri kane zwine ra zwala. Ha
taluli muthu.”

16 Huno ro no vha fhethu hune ra elekanya uri ngauri ri
fulufhela kha zwe vhomakhulukuku washu vha ita, kana kha
zwe vhathomi vhashu vhahulwane vha zwivhidzo zwashu, zwe
tshithavhelo tshavho tshihulwane tsha vha tshi zwone kha
Mudzimu, zwine zwa vha uri zwo luga nahone zwa takalelwa
nga maanda, fhedzi ri nga si kone u wana tshidzo kha zwe vha
ita! Tshidzo ndi fthungo la muthu ene mune la vhukati ha muthu
munwe na munwe na Mudzimu. Hu si kha lushaka, na tshivhidzo
tshashu, fhedzi na rine vhane phanda ha Mudzimu, ri a fthindula.

17 Zwo no swika fhethu hune kha shango lashu, u swika
vhukati ha vhathu vha re vha muya nga maandesa vhane ra vha
navho, na ya kha vhanna na vhasadzi vha muya, huno na wana
mbiluni dzavho uri hu na tshinwe tshi no shaea.

18 Ro vha ri tshi khou, vhegeni dzi si gathi dzo fhiraho, ndo vha
ndi tshi khou sedzulusa zwinwe zwa izwi zwithu, huno nda wana
uri kha vhanna vhe nda elekanya uri vha mbeu, naho zwo ralo
ndi wana uri vha ombedzela zwithu zwa tshifhinganyana, vha
tshi tshimbila nahone vha tshiri, “Mudzimu u nnea tshikenenene
tshihulusa. Mudzimu unea. . .” Nikhou dikhakhisa.

19 Zwithu zwihulwane zwa shango a zwi ambi uri zwi kha
lufuno lwa Mudzimu tshifhinga tshothe. Mudzimu u ita uri
mvula i nele vha re vhavhuya na vha si vhavhuya. Fhedzi tshine
shango la toda namusi a si u dikhakhisa ha lutendo, u lingedza
u dikhakhisa kha tshinwe tshithu huno na zwi vhidza uri ndi
zZwa muya.

20 Tshinwe tshifhinga lutendo lu do ita madembe mahulwane,
huno zwa di vha zwi sa bvi kha mbilu ya muya. Naa Murena
washu ho ngo amba? “Vhanzhi vha do da kha Nne, nga ilo duvha,
huno vha ri, ‘A tho ngo ita itshi na itsho, nga Dzina Lau? Huno
Ndi do ri khavho, ‘Tuwani kha Nne, inwi vhadziautshinya.”” Naa
vhutshinyi ndi mini? Ndi tshine na divha u ita tsho lugaho huno

na si tshi ite. “Na kathihi A tho ngo ni divha,” U do ralo. Huno
ri khou tshila kha ilo duvha.

21 Zwine ra toda namusi a si zwithu zwinzhi zwa shango.
Ri nazwo hezwo. A ri todi zwivhidzo zwihulwane. A ri todi
zwivhidzo zwihulwane. A ri todi zwo engedzeaho kha radio
na thelevishini. A ri todi zwinzhi zwo engedzeaho zwa izwi
zwithu. Fhedzi zwine ra toda namusi, u vha vha muya, ndi
muthu a no do ditukufhadza phanda ha Mudzimu, arali a si na
peni, huno a rabela u swika uyo muya u re ngomu hawe u tshi
fushwa nga vhudi ha Mudzimu, huno mvuseledzo ya itea ngomu
mbiluni yawe, ine ya shandukisa mikhwa yawe na nzulele ine a
tshila khayo.

22 Ni nga di si vhe na phere ya zwienda milenzheni yanu, ni
nga di ambara mathatha, fhedzi tshinwe tshithu mbiluni yanu
tshi khou imba maimbele a Mudzimu. Ndi nga namba nda vha
natsho u fhira tshelede yothe shangoni.

23 Ngauralo ni nga si ambe uri zwithu zwa mupo tshifhinga
tshothe ndi tshiga tsha phathutshedzo ya Mudzimu. Dafita o
amba hezwo kha Murena, uri o vhona muvhi a tshi tharamudza
zwawe. . .vhunga mutulume muhulwane. Fhedzi Mudzimu a mu
vhudzisa, “Naa wo no vhuya wa mu sedzesa magumoni?”’ A
hu londwi uri ri ambara hani zwiambaro zwavhudi, ri tea u
la zwingafthani, izwo a si zwone zwine zwa ya Vhuhoneni ha
Mudzimu. Uyu muvhili une ra dzula khawo, u a lovha, hu si
na uri u londotiwa hani. Fhedzi ndi mbilu i re kha muthu;
ndi nyimele ya muya ine ya dzhena Vhuhoneni ha Mudzimu a
tshilaho.

24 Fhedzi ri dzhia uri zwithu zwo kwakwana. Ri elekanya uri
ngauri ri lushaka...Ngauralo Ahaba na lothe la Israele, nga
ilo duvha, vho dzhia uri zwithu zwo kwakwana, uri tshinwe na
tshinwe tsho vha tsho luga. Vhotshifhe vhavho na vhareri vho
lingedza u vha vhudza, “Zwothe zwo luga. Tshinwe na tshinwe
tsho tou luga.” Fhedzi vho vha na muthihi, o kaidza tshithu
tsho khakheaho, ngauri uyu o divha uri Mudzimu mukhethwa
o kundelwa u fushea nga maitele a musalauno a vhurereli vhu
songo khetheaho.

25 Na Mudzimu wa Tadulu u dzula e onoyo muthihi namusi.
Kha vhudidini hashu hothe na zwithu zwihulu zwine ra khou
lingedza u ita, Mudzimu na kathihi a nga si takale nga nnda ha
vhutshilo ho khetheaho hothe phanda Hawe.

26 Ri nga di fhata zwikolo, na zwikhethwa, na
dzithaberenakele. Ri nga di vha na madzangano. Ri nga di
ita zwithu zwihulwane, fhedzi naho zwo ralo Mudzimu a nga
si fushee u swika mbilu ya muthu i tshi vha yo khetheaho kha
alitari ya Mudzimu, o dinekedzela kha mishumo ya Mudzimu.
Huno a ni tsha zwi wana.

27 Niwana uri mitangano yashu ya thabelo a i na nungo, i todou
vha muniti wa thabelo, ha fhufhelwa mmbeteni. Ri wanulusa
uri izwo zwi bvelela lu no {odou ita luthihi kana luvhili nga
duvha. Ngeno, rine rothe ri na mulandu. Lushaka lwashu, siani
la mikhwa, lu khou xelelwa. Ri na VhoBilly Graham na VhoOral
Roberts hunwe na hunwe. Fhedzi u swika hu tshi da dora mbiluni
ya Amerika, u i vhuyedzedza hathu kha Mudzimu a tshilaho, kha
tshenzhemo i tshilaho, kha lutendo lu sa fiho kha Mudzimu a
tshilaho. Ri khou rwa fhedzi maluvhi ashu, sa zwe lwa vha lu
tshi do amba, nnda.

28 Ri nga di tshimbila khana dzashu dzi nnda, kholoro dzashu
dzo petwa nga murahu, huno ra tshimbila tshitaratani, huno
ra tama u vhidzwa “Dokotela” kana “Vhafunzi.” Ri nga di lisa
zwivhidzo zwihulwane zwi re hone shangoni, nahone ri nga di
vha vho khetheaho u ya nga hune ra kona, uri hu sa vhe na muthu
ane a nga kona u sumba vhutshilo hashu nga munwe. Fhedzi
u swika iyo mbilu i re ngomu hashu i tshi swela Mudzimu, u
swika tshinwe tshithu ngomu henefho, uho u Mu tulutshelwa!
“Vhunga tholo i tshi tulutshelwa mulambwana, mbilu yanga i na
dora Lau, Oo Mudzimu.” U swika ri tshi swika kha ulwo lushaka
lwa tshenzhemo!

29 Ngauralo-ha, vhukomunisi, na zwinwe-vho, zwi do bvela
phanda sa zwine zwa khou ita, huno u vhumbana hothe hune ri
nga kona u hu ita a hu nga do zwi imisa na kathihi. Zwo buliwa
uri zwi do da. Fhedzi Mudzimu u khou vhidzelela Tshivhidzo
Tshawe.

30 Nga ndila ye uyu musadzi mutuku a fanela u vha o vha e wa
mvumbo ya Eliya! Ngauri, kanzhi nyito yanu i sumba zwine na
vha zwone. Huno, hathu, o nangiwa uri a dzingadze muporofita
wa Mudzimu. Elelwani, o vha e Wannda, hu si Muyuda.

31 Huno shango lo vha li tshi khou swa. Huno a hu na na
u timatima uri musadzi uyu mutuku, e wa iyo mvumbo, e wa
tshifanyiso tsha mutendi. . .Ngauri ri a vhona uri Mudzimu o
vha a tshi do vha a songo mu vhidza, arali o vha a songo vha
o fanelaho u dzingadza muporofita wa Mudzimu. Ngauri na
kathihi O vha a tshi do vha a songo rumela muporofita Wawe
kha nndu ye ya vha i songo fanela.

32 Ho vha hu si u nanga hawe. Ho vha hu u nanga ha Mudzimu.
O vha e si ene a mu vhudzaho. Ho vha hu Mudzimu a mu
vhudzaho. O vha o vhewa tsini na mulambo. Mahunguvhu o vha
a tshi mu kanzwa. Fhedzi ho vha hu ndaela ya Mudzimu ya uri
tshinwe tshithu tshi itee. Huno Mudzimu ngangoho a ya kha
mutendi wa mvelo yeneyo nthihi ya Eliya.

33 O vha e musadzi wa tshilikadzi. Huno rothe ri a divha zwe
ene, musadzi wa tshilikadzi, a do vha o fhira khazwo, musi
munna wawe o fa e na mutukana muswa a no tea u mu alusa.

3¢ Huno henengei mashangoni, vho ditika nga zwilinwa
zwavho. Vho vha vha si na thandela sa zwine ra vha nadzo
namusi, na—na zwimela zwa philelo. Vho ditika nga zwilinwa
zwavho. Huno ngauri vhutshinyi ha vhathu, na u xelelwa nga
mikhwa yavho, ho disa gomelelo kha shango, hafha vhothe vho
vha vha tshi khou sika nahone vha tshi khou fa.

35 Huno zwenezwo ri wana uri a hu na na u timatima uri o
rabela vhusiku na vhusiku, vhusiku hothe, musi a tshi thoma
u vhona iyo khali ya vhukhopfu i tshi tsela fhasi, fhasi, fhasi.
Huno i fanela u swika hune ha vha hu si tshe na na inwe khaphu i
dadzaho vhukhopfu vhu re khalini. Hothe he a vha e naho ho vha
vhu tshi tou vha vhutuku vhu dadzaho tshanda. Lufu lwo vha lu
tshi khou dzhena henefho khoroni, munangoni wawe. Ngauri ho
vha hu si na ndila ya u wana vhunwe. Lushaka lwothe lwo vha
lu tshi khou sika.

36 Huno, mapfura, o vha a tshi tou vha a dadzaho lebula fhedzi
o salaho mudzioni mutuku. Mapfura eneo mangafho fhedzi na
honoho vhukhopfu vhungafho zwo vha zwi vhukati hawe na
lufu. U fanela u vha o vha a dikumedzelaho vhukuma kha
thabelo dzawe. Inwi i ri ni izwo zwi kwame haya hanu, hu do vha
u dikumedzelaho lwo engedzeaho zwituku u thira zwine ra vha
zwone matsheloni ano, musi ri tshi divha uri lufu lu munangoni.

37 Huno ndi a tenda, khamusi, ro vha ri tshi do elekanya,
khanwe, izwi, zwauri o rabela vhusiku hothe, ngauri linwe
duvha hathu lo zwi tandulula. O kona u sedza milomo yo
bauluwaho ya mutukanyana wawe wa minwaha i no fodou swika
miraru kana mina. Huno o kona u vhona marambo awe a tshi
hwetekana, musi nama i tshi khou bva khao. Huno hu fanela u
vha ho vha tshithu tshi ofhisaho, musi uyu mme, a tshi khou
vhona izwi zwithu zwi tshi khou tuwa. Huno, naho zwo ralo,
zwanda zwawe zwi phanda ha Mudzimu, a tshi khou rabela
masiari na vhusiku, “Zwino ri fhasi kha tshanda tshithihi tsho
dalaho vhukhopfu na lebula ]lo dalaho mapfura.”

38 Ni a divha, ndi tshithu tshi kanukisaho. Ngavhe Mudzimu a
tshi ita uri izwi zwi nwelele kha munwe na munwe wanu, arali
ni sa do dovha na mpfa ndi tshi rera na kathihi. I ri ni uyu u vhe
mulaedza. Zwi a kanukisa, kanukisa nga maanda, uri tshinwe
tshithinga Mudzimu u ita zwithu nga iyo ndila.

39 Ni a divha, musi ro no bula zwivhi zwashu nahone ro no
swikelela thodea inwe na inwe ine Mudzimu a toda. . .Ro tenda
kha Mudzimu. Hu na nzulele dzine dza tea u swikelelwa, huno
dzi u ya nga lufuno Lwawe. Huno ro bula zwivhi zwashu, huno
vhukhakhi hothe he ra ita, ro vhu lugisa, ro ita tshinwe na
tshinwe tshine ra divha uri tshi itwa hani. Thodea inwe na inwe
ye Mudzimu a ita, kana a humbela, ro swikelela iyo thodea, huno
naho zwo ralo A dzula o fhumula. U tou vha a si nga ri thinduli.

40 Ndi na ngoho ya uri ndi khou amba na vhathu, matsheloni
ano, vho swikaho afho fhethu. Ndo vha henefho, zwifhinga
zwinzhi, nne mune. Musi ndo no humela murahu huno nda londa
vhutshilo hanga huno nda dzikula tombo linwe na linwe, huno
nda wana uri ndo ita tshinwe tshithu tsho khakheaho, ndo vha
ndi tshi do ya nda tshi bula huno nda ri, “Murena Mudzimu,
ndi do tshi lugisa,” huno nda ya nda ita nga u ralo. Zwenezwo
nda vhuya hafhu huno nda ri, “Zwino, Murena, Iwe u Mudzimu,;
U do mphindula. Ngoho ndo khunyeledza khumbelo inwe na
inwe ye Wa toda ndi tshi i ita. Huno thodea inwe na inwe, ndo
i swikelela.” Huno naho zwo ralo A si sudzuluwe, u vhonala o
fhumula, atho ndi musi une na tea u vha na ngoho ya uri Ndi ene
Mudzimu. Ni songo nyama. Tshi re hone fhedzi ndi, uri, mbiluni
yanu, ni vhe na vhutanzi nga Mudzimu.

41 Linwalwa langa. Ivhani na vhutanzi, tsha u thoma, ni sa athu
ita tshinwe tshithu. Ivhani na vhutanzi, mbiluni yanu, uri ndi
Mudzimu. Huno musi no no swikelela tshinwe na tshinwe tshe A
amba, zwenezwo ni na ngoho ya uri Ndi ene Mudzimu, atho ndi
musi une lutendo lwa ya u shuma, henehaftho. Lutendo lu ima lwo
khwatha, ngauri lu a divha uri U hone.

42 Huno no swikelela thodea inwe na inwe. Inwi ni tenda uri U
hone, huno lutendo lu fara lwa khwathisa. Oo, Dzina Lawe nga li
fhatutshedzwe! Lutendo lu nga si sudzuluwe, ngauri lu na ngoho
ya uri Mudzimu u hone, nahone ndi mupfufhi wa vhane vha Mu
toda ngangoho.

43 Ngavhe izwi zwi tshi tsela fhasi-fhasi huno zwa si sudzuluwe
kha inwi na kathihi, Thaberenakele ya Branham. Arali no
swikelela thodea dza Mudzimu, huno mbiluni yanu ni tshi tenda
uri U hone, Mudzimu u khou linga fhedzi lutendo lwanu, ngauri
U funa u ita zwenezwo. No bula tshivhi tshanu nahone no
swikelela thodea inwe na inwe ine Mudzimu a {oda, huno naho
zwo ralo A dzula o fhumula, elelwani, lutendo lu amba zwauri
U hone. Zwenezwo lutendo lu farelela kha zwezwo, lu sa divhi
zwothe nga hazwo, thedzi lu divha uri U hone, nahone lu na
vhutanzi ha uri U hone.

4 Zwenezwo, elelwani, arali A hone, Maipfi Awe a tea u vha
a ngoho. Huno arali O foda inwi ni tshi swikelela nzulele idzi,
huno no ita, U a kombetshedzea u londa Ipfi Lawe. Ni songo
huma, huno nari, “Zwo ralo, na kathihi a tho ngo fhola. Ndo. . .”
Oo, iwe lutendo lu tunguthadzaho, Iwo kuleaho nungo. Ni songo
zwi tenda hezwo. Arali tshinwe na tshinwe tsho buliwa, huno
tshinwe na tshinwe tsho bva, nahone no swikelela thodea ya
Mudzimu, lutendo lu farelela henehafho. A hu na tshine tsha do
lu sudzulusa. U hone, nahone ni na ngoho. “Avho vha lindelaho
Murena vha wana nungo ntswa; vha do fhufha nga phapha dza
goni. Vha do gidima huno vha si nete; arali vha tshi tshimbila,
vha nga si noke.”



IVHANI NA VHUTANZI NGA MUDZIMU 9

45 Lindelani, musi no swikelela thodea Yawe. Izwo zwi disa
lutendo lwanu kha makhaulatshele. Arali no swikelela. ..
thodea dza Mudzimu dzo no itwa, kana u swikelelwa, huno no no
zwi sedzesa nga vhudalo, nahone no ita tshinwe na tshinwe tshe
Mudzimu a toda ni tshi tshi ita, zwenezwo lutendo lwanu lu toka
midzi henehaftho, uri U hone. Ivhani na vhutanzi nga Mudzimu.

46 Ni a divha, U funa u ri linga. U funa u vhona phindulo ya
lutendo lwanu. Naa izwo no zwi divha? Mudzimu u takalela u
vhona uri ni do fhindula hani. Musi ni tshi ri, “Oo Murena, ndi a
U tenda. Iwe u Mutshidzi wanga. Ndi tenda uri Iwe u Mufhodzi.
Ndi tenda uri Iwe u Ene A no nea Muya Mukhethwa. Huno
zwithu zwine nda khou toda, Iwe u Mudzimu A no nea hezwo.”
Huno zwenezwo musi ni tshi bula zwivhi zwanu zwothe huno na
fulufhedzisa Mudzimu zwine na do ita arali A ni tendela u vha
na mutakalo, huno zwenezwo ngauri a zwi bveleli, ni shavhela
hunwe fhethu sa goswi. Mudzimu i]o a nga si kone u li shumisa.
A hu na ndila ya uri A ni shumise. A hu na ndila ya uri A ni
fhindule, ngauri U fhindula fhedzi nga lutendo. Zwenezwo, nga
khathihi fhedzi, ni a tuwa, huno Ha koni u fhindula. Fhedzi
lutendo Iwa vhukuma, lwa ngoho lu ima henefho, lu na ngoho ya
uri Mudzimu u hone. Ivhani na vhutanzi ha uri U hone.

47 Huno arali Mudzimu a tshi humbela uri itshi tshithu tshi
itwe, u bula zwivhi zwanu, na zwinwe-vho, huno no zwi ita,
lutendo lu ri U hone, hu na vhutanzi ha uri zwi khou yo bvelela.
Khumbelo yanu i tea u tendelwa. Oo, ndi—ndi fhulufhela uri
izwo a ni zwi pfeli thungo. Arali ni na ngoho na Mudzimu,
Mudzimu u na ngoho na Ipfi Lawe. O lindela fhedzi u ni linga.

O zwi ita zwithinga zwinzhi. Kha ri dovhe ri ambe lithihi
kana mafhungo mavhili.

48 Kha ri elekanye nga ha vhana vha Vhaheberu. Vho vha vha
songo tea u gwadamela tshifanyisamudzimu. Mudzimu o vha e
na vhudifulufheli khavho. Huno musi vha tshi pfa uri vha do
tea u ya nandoni i dugaho, vho ri, “Mudzimu washu u a kona
u ri phulusa kha iyi nando. Fhedzi arali A sa zwi iti, a ri khou
gwadamela tshinwe tsha zwifanyisamudzimu zwau.” Ni a vhona,
vho vha vhe na ngoho na vhutanzi nga Mudzimu.

49 Vho divha uri O vha e Jehovah. Vho divha uri O fhindula
thabelo. Fhedzi kana O zwi ita kha nzulele yavho, kana hai,
zwo vha zwi tshi do vha hu u itela zwivhuya. Ngauralo vho tou
ita tshitatamennde tshavho, vha bula zwivhi zwavho, huno vha
dzhena lufuni.

50 Musi vho vha vha tshi khou ya nandoni i dugaho, vha tshi
divha uri vha na vhutanzi, ha uri, arali Mudzimu a vha litsha
vha swa, U do vha vusa hathu, kha mvuwo. Vho vha vhe na
vhutanzi nga Mudzimu, ngauri vho divha uri Mudzimu u do
shuma tshinwe na tshinwe a tshi itela zwivhuya zwavho. Huno

musi ri na vhutanzi nga Mudzimu, ri divha uri Mudzimu u shuma
tshinwe na tshinwe a tshi itela zwivhuya zwashu.

51 Ngauralo, vha ita tshitatamennde tshithihi. Vho vha vhe na
vhutanzi, huno vha dzhena henefho nandoni i dugaho. Huno
Mudzimu o vha litsha vha tshimbila henefho; o dzula, o vha
sedza. O vha a tshi fodou vhona phindulo yavho.

52 Musi, khosi i tshi ri, “Naa no gwadama musi porompita i
tshi lila?”

Vha ri, “Hai. A ro ngo gwadama.” Ngolwo lutendo lwanu,
lwo fara lwa khwathisa.

“Zwo ralo, zwenezwo, arali ni songo gwadama, ni divha
mulayo wanga.”

“Ee, ri divha mulayo wau.”

“Mulayo wanga ndi wa uri nando i do vhasedzwa kasumbe
ya fhisa u fhira zwe ya vhuya ya vha zwone, huno ndi do ni posela
ngomu henefho. Naa zwino ni fodou gwadama?”

“Hai. A ri nga gwadami.” Ngolwo lutendo lwavho.

5 Mudzimu uri, “Zwo luga, Ndi do vhona zwine vha do ita nga
hazwo. Ndi do vhona uri lutendo lwavho lu na phindulo-de.”

3¢ Ngauralo a ri, “Vhofhani zwanda zwavho, huno ni vhofhe
milenzhe yavho, ni vha ise nandoni.” Huno vha tshimbila
nandoni iyo, mulilo u zwifhatuwoni zwavho. Mudzimu a tshee o
ima, o zwi sedza. Fhedzi vho vha vhe na vhutanzi ha uri O vha e
Mudzimu. Vho vha vho no dibula. Vho vha vho no lugisa tshinwe
na tshinwe, tshe vha tshi divha. Vho vha vhe na vhutanzi ha uri
O vha e Mudzimu.

55  Ngauralo vha tshimbila henefho kha iyo nando i dugaho.
Henefho kha tshifhinga tsha u fhedza, ngoyo U a da a tshi
bva mataduluni, e kha gariki ya muya, a vhudzula phetephete
khavho, musi A tshi vha khuthadza na u amba navho.

56 Mudzimu u litsha lutendo lwanu lu tshi da fhethu hune lwa
do fhindula.

57 Ho vha hu na Yobo, wa Testamente Ndala, musi Sathane,
mufheti washu, o mu fheta a ri ndi ene muitazwivhi wa
tshiphirini. Fhedzi Yobo o divha uri ho ngo tshinya. O divha uri
o no bula tshinwe na tshinwe tshe a ita, huno a vhea tshioro
henefho nnda. Iyo yo vha i thodea ya Mudzimu. Ndi zwenezwo
fhedzi zwe Mudzimu a toda, ho vha hu itsho tshioro na u dibula.
Huno Yobo o ita izwo zwithu.

58  Huno Sathane a ri, “Ndi do dzhia gamela dzawe, ngauri
ndi munna o pfumaho. Ndi do dzhia nngu dzawe.” Huno
mafhedziseloni a dzhia vhana vhawe, vha re tsinisa na
mbilu yawe.

5  Naho zwo ralo, Yobo o ima a sa dzinginyee, nge a divha
uyo Mudzimu. Ndi zwone, o vha e na vhutanzi ha uri O vha



IVHANI NA VHUTANZI NGA MUDZIMU 11

e Mudzimu, nge a vha o no amba Nae, nahone o no swikelela
thodea Dzawe. O setsha nahone a wanulusa, “Ndo ita tshioro
tshinwe na tshinwe. Ndo amba mbiluni yanga, ‘Khanwe musi
vharwa vhanga vha tshi ita tshi—tshimima, huno vhananyana
vhanga vha ya, khanwe khamusi vho tshinya tshiphirini mbiluni
dzavho, ngauralo ndi do nekedza tshioro u itela vhone huno nda
bula vhukhakhi havho.””

60 0o Mudzimu! Musi muthu a tshi vhulunga tshe Mudzimu a
ri a ite, u na vhutanzi ha uri Ndi Mudzimu, U tea u fhindula.
Lutendo lu Mu vhidzela vhuponi, tshithinga tshinwe na tshinwe.

61 Musi no no ita zwine na divha uri ndi zwone, musi no no
swikelela thodea Dzawe, musi no no bula na lugisa, huno na
litha zwothe, nahone na zwi vhea phanda ha Mudzimu. A thi
londi uri O fhumula hani, U kha di vha Mudzimu, o lindelaho u
vhea ulwo lutendo henefho. No ita mishumo yanu, zwino U todou
vhona lutendo lwanu nga mishumo yanu. U todou vhona zwine
na do ita.

62 Arali no doliswa nahone na rabelelwa, Mudzimu o lindela
u vhona zwine na do tenda malugana nazwo. Hu si u gidima
Swondaha i tevhelaho, na gidima duvha li tevhelaho, huno
mufhodzi a tevhelaho u da vhukati ha mudi. O lindela u vhona
phindulo yanu kha lutendo lwanu. Hu si u ya murahu, duvha li
tevhelaho, huno na ri, “Ndi pfa ndi tshi vhaisala nga maanda, a
thi humbuleli uri ndo thola.” A no ngo tea muduba wa thabelo,
tsha u thoma. A no ngo tea. A no ngo tea. A no ngo dilugisa, a ni
athu. A ni tendi uri Ndi Mudzimu. A thi. . .

63 Inwi ni nga di ri, “Mukomana Branham, a thi tendelani
navho.” Nyito yanu i sumbedza zwine na vha zwone. “Nga
mitshelo yavho ni do vha divha.” Arali muthu a tshi ri ndi ene
Mukriste; huno a tshi kha di nwa, na u daha, na u gembula,
na u amba miswaswo mivhi, huno a ri, “Tshipida tsha Bivhili
ndi tshone, huno zwipida a si zwone.” A nga di rera Mafhungo-
madifha, huno a landula tshipida tsha Bivhili. U kha di vha
muitazwivhi. Ho ngo luga, ha athu.

6¢  Fhedzi musi ni tshi bula vhathuni uri Mudzimu ndi onoyo
Mudzimu muthihi, huno vhutshilo hanu ho vhewa zwandani
Zwawe, u vha, “Murena, ndi nne vumba; Iwe u Muvhumbi,”
zwenezwo humbelani zwine na funa. Lutendo lu nga si
sudzuluwe na kathihi. Lu do ima henehatho.

65 Naho nzulele i tshi nga vhonala i tshi wa kha tsha u la
na tsha monde, fhedzi ulwo lutendo a lwo ngo sudzuluwa na
kathihi, ngauri ni na vhutanzi ha uri Ndi ene Mudzimu. Huno
arali E Mudzimu, U vhulunga pfulufhedziso Yawe. A nga si
ite pfulufhedziso huno a i vunda. Arali E Mudzimu, U tea u
vhulunga pfuluthedziso Yawe. Oo, hezwo ndi a zwi funa. U tea u
dzula nayo.

66 Yobo o ita zwithavhelo zwawe; o ita tshinwe na tshinwe. O
divha uri o vha o luga. Huno ngeyi mirado ya tshivhidzo i a fhira,
zwinwe zwa zwivhidzo zwa dzinwe dinomineisheni, i ri, “Yobo,
ni nga bula zwanu uri ni muitazwivhi, ngauri Mudzimu a nga
si ni litshe na phanishwa ngaurali nndani ha musi no vha ni
muitazwivhi.”

67 Fhedzi Yobo o ri, “Ndo dibula. Ndo vhea tshioro nnda
phanda ha Mudzimu, huno a thi muitazwivhi.” O divha he a vha
o ima. Zwenezwo tshinwe na tshinwe tsha bvela phanda, nga u
tou ya phanda na phanda na phanda, u ya nga he tsha kona u ya,
tshi tshi khou lingedza u wisa Yobo, na u disa Yobo fhethu hune
a do landula Mudzimu nahone a landula itsho tshioro. Muniti
wonoyo une na dzhia vhukando ha u ita tshinwe na tshinwe
tshine na bula, zwi sumba u shaya nungo hanu, u timatima hanu
Mudzimu. Inwi ni humbela Mudzimu tshinwe tshithu, huno na
mona-mona ni tshi tshi timatima, zwenezwo ni mutimatimi huno
a ni mutendi.

68 Yobo o divha he a ima, huno o ima o khwatha kha uyo
mutheo.

69 A zwimangadzi Pruitt ori, nga awara ya u fa hawe:

Kha Kristo, Tombo lo khwathaho, ndi a ima;
Hunwe fhasi hothe ndi mutavha u
mbombomelaho.

70  Kha ilo tombo lo khwathaho la u dibula ha Yobo, na
mufumakadzi wawe a funwaho a bva. Musi mutakalo wawe u
si tsheeho, huno mamota e hothe khae, huno a difhala nahone a
sema duvha le a bebwa. A ri, “Ngavhe duvha li sa vhuyi la penya!
Ngavhe nwedzi u tshi dzula u fhasi vhusiku.”

Mufumakadzi wawe a ri, “Yobo, ni fungufhadza nga maanda.
Ndi ngani ni sa semi Mudzimu huno na fa?”

1 Ari, “Inwi ni amba vhunga vhasadzi vha matsilu.” O vha e
na vhutanzi ha uri Mudzimu o vha e hone, nahone o no swikelela
thodea. Oo, ndi pfa ndi wa vhurereli. O divha uri o no swikelela
thodea dza Mudzimu, huno izwo zwi a li ladza. Mudzimu o vha
a tshi khou linga lutendo lwawe. U do linga Iwanu. U do linga
lwanga.

2 Fhedzi musi ro no swikelela thodea Dzawe, “Shandukani
nothe huno ni lovhedzwe nga Dzina la Yesu Kristo u itela
khangwelo ya zwivhi zwanu, huno ni do tanganedza tshifthiwa
tsha Muya Mukhethwa,” iyo ndi pfulufhedziso Yawe. “Hu na
munwe a lwalaho vhukati hanu, vhidzani vhahulwane vha
tshivhidzo. Kha vha vha dolise mapfura, huno vha vha rabelele.
Thabelo ya lutendo i do tshidza vhalwadze, huno Mudzimu u do
vha vusa.” Izwo zwi a li ladza. “Bulelanani milandu yanu, nga
tshanu, huno nirabelelane.” No swikelela thodea dza Mudzimu.

73 “Izwi zwiga zwi do tevhela vhane vha tenda. Nga Dzina
Langa vha do pandela vhodiabolo; vha do amba nga lulimi
luswa; arali vha doba manowa kana vha nwa zwithu zwi
vhulayaho, a zwi nga vha tshinyi; arali vha vhea zwanda zwavho
kha vhalwadze, vha do fhola.” Izwo zwi a li ladza.

74 Ivhani na vhutanzi nga Mudzimu. Ivhani na ngoho, uri
mbiluni yanu, ni tenda uri ilo ndi Ipfi la Mudzimu. Yobo o
vha o ralo.

Mufumakadzi wawe o ri, “Ndi ngani ni sa Mu semi huno na
fa? Mulandu, ni khou nana u vhaisala tshifhinga tshothe.”

75 Nga ndila ine Sathane a takalela u posela helo kha inwi.
“Mulandu, a u khwine kha zwe wa vha u zwone musi u tshi
doliswa. A u khwine kha zwe wa vha u zwone musi avho vhareri
vha tshi u rabelela. Avho vhareri a vho ngo luga, tsha u thoma.”
A hu na thaidzo malugana na uyo mureri. Ndi lutendo lwanu
kha Mudzimu a tshilaho, tshine tsha amba. Hu si zwine mureri a
vha zwone; ndi zwine Mudzimu a vha zwone. Mureri a si ene we
a ita pfulufhedziso na kathihi; Mudzimu o ita pfulufhedziso. A
zwi kha mureri; zwi kha Mudzimu, na lutendo Ilwanu u tenda uri
uyo ndi Mudzimu. Ngauralo ivhani na vhutanzi nga Mudzimu.
Ivhani na vhutanzi uri ndi Mudzimu, na uri ilo ndi Ipfi la
Mudzimu. Huno Mudzimu u kha Ipfi Lawe.

76 Huno Yobo o amba. “Inwi ni amba vhunga musadzi wa tsilu.”
A ri, “Murena o nea, huno Murena o dzhia; Dzina la Murena
nga li thatutshedzwe.” O vha e na vhufanzi uri ho vha hu na
Mudzimu.

77 Huno musi izwo o no zwi bvisa mulomoni wawe, mibvumo ya
thoma u vhomba huno phenyo dza thoma u penya. Mudzimu a da
vhuponi. Tshifhinga tshothe lu Mu vhidzela vhuponi. O dzula o
fhumula Iwa tshifhinga tshilapfu.

78 Izwo ndi zwine A khou ita. Sedzani itshi tshigwada tsha
Vhaamerika vha no ya vhudzulavhafu, vhahoi vha no ya
tshivhidzoni. A tho ngo sinyuwa. Fhedzi tshivhi tshi sinyusa
nnyi na nnyi o lugisaho mafhungo awe na Mudzimu. Hu si
u sinyutshela lushaka, hu si u sinyutshela vhathu, fhedzi ndo
sinyutshela Diabolo o vhangaho izwi zwithu uri a swingise
vhathu.

79 Avha vhafunzi na vhareri vho swingaho vha a vha litsha vha
bvela phanda na theolodzhi thukhu yo itwaho nga muthu. Ni tea
u bebwa hafhu. Huno Mudzimu u vhulunga Ipfi Lawe. Ni tshi mu
vhona a tshi khou vha ededza. Ndi khwine ni tshi vha na ngoho
ya uri hu na Mudzimu. “Vha na tshifanyiso tsha u nga vha ofha
Mudzimu, huno vha tshi landula Maanda awe.”

80  Uyu musadzi a tungufhadzaho, mutuku, o divha uri O vha
e Mudzimu. Musi iyo khali i tshi tsela fhasi, thasi, thasi, fhasi,
nzulele ya nana u vhitha na u vhifha, tshithinga tshothe. Fhedzi
Mudzimu o vha a tshi khou i tendela u tshimbila nga heyo ndila.

U tou funa u ita hezwo. U funa u linga lutendo Iwanu, u vhona uri
ni do itani ngazwo, a ni litsha na doliswa nahone na rabelelwa,
zwenezwo a ni ita uri ni nane u vhitha. Ha pfi, “Ida-ha, Sathane,
mu linge. Ndi a divha uri u a Ntenda.” Fhatutshedzani Mudzimu
lwa lini na lini! Yawee, nnenne! [Mukomana Branham u vhanda
zwanda zwawe kavhili—Mudz.] “Mu linge zwino. Ndi a divha uri
o dzhia Ipfi Langa khazwo.” Naa A nga amba izwo nga ha inwi?

81 O amba hezwo nga ha Yobo. Ho pfi, “Mu ite tshinwe na
tshinwe tshine wa toda, fhedzi u songo dzhia vhutshilo hawe,
ngauri Ndi a divha uri u a Mpfuna. O ita tshioro. O ita dzithodea.
O ita zwe Nda mu vhudza uri a ite, huno u a zwi tenda. Zwino
mu vhumbuluse ntha ha malasha arali u tshi toda.” O mu dzhiela
tshinwe na tshinwe. Mudzimu o zwi inga kavhili musi A tshi mu
nea zwone murahu. Ngoho, U do ralo.

82 U linga lutendo lwashu, u vhona arali ri tshi tenda zwa
vhukuma uri Ndi ene Mudzimu.

83 Uyo musadzi mutuku, a hu na na u timatima, o ri, “Ndo
rabela. Ndo rabela. Ndi a divha uri ndi Wannda a songo
fanelaho.”

8¢  FKlelwani, Yesu o amba nga hae Bivhilini. O ri, “Naa ho vha
hu si na tshilikadzi nnzhi maduvhani a Eliya? Fhedzi o vha o
rumelwa fhedzi kha muthihi, nahone e Wannda.”

8  “0o0,” a ri, “Ndi a rabela.” Khamusi, musi o no vhona iyo
khekhenyana ya u fthedza, lufu lwo vha lwo no dzhena khoroni
huno lwa dzhena munangoni. U la hathu luthihi, tshipida tsha
munwe na munwe, huno ene na murwa wawe vha fa. Ndi kona
u mu vhona, vhusiku hothe, a tshi khou rabela, iyo mimuya i
thisaho i tshi khou vhudzula, na lifhasi lo oma nga mufhiso, na
vhathu vha tshi khou lila na u zhamba zwitaratani. A mona-
mona, nduni. A sedza mutukanyana wawe. A sedza phidzhama
thukhu dzawe; dzo vha dzo bva dzothe, na milenzhe yawe yo
tolela. A sedza zwanda zwawe, zwi na maonyeonye. A ya phanda
na murahu, fhedzi a ri, “Ndi a divha uri Ndi Mudzimu. Ndo
dibula zwothe. Ndo ita tshinwe na tshinwe tshe A toda. Ndi khou
humbelela vhutshilo hashu, u itela vhugala Hawe.” Mudzimu a
mu vhona.

86 Vhanwe vhavho vho vha vha tshi khou bva nahone vha na
mutshino muhulu hunwe fhethu, vha tshi khou dinakisa, vhe na
tano la thelevishini la musalauno kana tshinwe tshithu, vha tshi
khou bvela phanda na shango. Fhedzi uyo musadzi o vha e ethe
na Mudzimu.

87  Tshedzari tsha bva. A ri, “Muthu mutuku o lila vhusiku
hothe, uri a wane tshiliwa. Naa ndi do itani nga tshanda tshithihi
tshituku tsho dalaho vhukhopfu?”

8 Ni a divha, uvho vhukhopfu ho vha vhu Kristo. Mutshudeni
wa Bivhili munwe na munwe u a divha uri Kristo o vha e
Vhukhopfu-ha-tshidzimu. Huno uvho vhukhopfu ha tshidzimu

ho do tea u kuiwa nga guyo la sipeshala, na hone-vho, u swika li
tshi tumukanya kupida kunwe na kunwe kwa mavhele nga ndila
i fanaho; ngauri Yesu Kristo ha shanduki, mulovha, namusi, na
lini na lini. Huno mutendi munwe na munwe izwo u a zwi tenda
nahone a zwi fulufhela. Haleluya! Inwi ni nga di vha na vhurereli
hanu ha kale hothe, ha maitele vhu rotholaho vhune na toda.
Kha nne, ndi tenda uri Kristo ha shanduki mulovha, namusi, na
lini na lini. Ndi dzhia vhuimo hanga kha shango la vha sa tendi.
Ndi kha di tenda uri Ndi a sa shanduki mulovha, namusi, na
lini na lini.

89 Ayomaguyo a tumukanya tshipida tshinwe na tshinwe tshalo
nga ndila i fanaho, ngauri Ha shanduki. Ndi Mudzimu onoyo
muthihi we A vha e zwone tshifhingani itsho, U zwenezwo
zwa zwino, matsheloni ano. U do vha onoyo muthihi tshifhinga
tshothe. Izwo ndi zwe vhukhopfu ha amba zwone.

90  Huno mapfura a amba Muya, sa zwine ra divha u ya nga
Hesekiele 4, na dzinwe-vho. Izwo ndi ngazwo ri tshi dolisa nga
mapfura; ndi Muya. Naa ndi mini? Vhunga Yohane Mukhethwa
4, “Khotsi u toda vho raloho uri vha Mu luvhe Muyani na nga
Ngoho.” Yesu o vha e Ngoho. O vha e Vhukhopfu-ha-tshidzimu,
huno aya mapfura o vha e Muya. Huno Muya, wo tangana na
Ngoho, u tea u disa tshinwe tshithu. Zwi fanganyiseni, zwi ita
khekhe. Oo!

91 Naa lutendo lwanu lu ngafhi? Musi Ipfi lJa Mudzimu li tshi
rerwa nga u sa konda Halo, naho li kha Maanda Alo, uri Yesu
Kristo ha shanduki mulovha, namusi, na lini na lini, huno Ipfi li
ya phanda kha Vhukhopfu, ni na Mapfura a u a tanganya Naho.
Vhu nga di tou vha vhu dadzaho tshanda tshituku, kana vhu
dadzaho lebula, fhedzi, tshinwe na tshinwe tshine ha vha tshone,
ndi tsha vhukuma.

92 Zwino ho lugela mini? Ho lugela tshifhambano. Ho lugela
tshithavhelo tsha vhunne. Izwo ndi zwine na tea u ita. Arali
Ipfi lo rerwa, huno ni na Muya na Lone zwo tanganyiswa,
ndi tshithavhelo tsha vhunne u landula vhutungu vhunwe na
vhunwe, u landula vhulwadze vhunwe na vhunwe, u landula
tshinwe na tshinwe tsho fthambanaho na Ipfi la Mudzimu, na
ima khalo.

93 Dokotela u amba hetshi, hetsho, kana tshinwe; a zwi iti na
phambano thukhu. Ni ima Khalo, ngauri Mudzimu o amba nga
uralo. Vhukhopfu vhu a da. Nina Mapfura. Ni a Zwi tanganyisa.

9  Zwino, ndi pfa ipfi. Ndi nga murahunyana ha tshedzari.
Ipfi li a amba, huno la ri, “Ibvani ni ye dzharatani huno ni
wane thasana mbili.” Naa no zwi dzhiela nzhele, Lunwalo lwo
ri “thasana mbili”? Tshifhambano. U na vhukhopfu na mapfura,
fhedzi u khou yo vhidzwa, uri a ite zwino; a ite ngaho. Naho ni
na zwinzhi, Vhukhopfu vhunzhi kana Mapfura u ya nga hune na
toda, fhedzi ni tea u ita; tshithavhelo tsha vhunne.

9 Thasana mbili. Zwifhingani zwa kale a vho ngo wana ndila
ya khwine ya u vhasa mulilo. Musi ni tshi dzhia lutasana huno
na lu vhea ntha ha lunwe lutasana, na lu funga vhukati, ni
khuthedza magumo othe. Maindia a vhasa mulilo wao. Ndo no
u vhasa, kanzhi, vhusiku hothe. Ni tou dzhia tshitanda, huno
tshone nga heyi ndila, nahone tshinwe nga heyo ndila, huno na
dzulela u tshi sukumedzela muliloni tshi tshi khou duga.

9 Ulwo lutasana lwo vha lu tshifhambano. “Thasana mbili,”
Bivhili yo ralo. Ipfi lo ri, “Iya dzharatani huno u wane thasana
mbili.” Nga tshithinga tshenetsho, kha thavha, ho vha na ipfi le
la bvumela fhasi kha muporofita huno la ri, “Iya mudini. Ndo
laya.” Yawee, nnenne! Vhothe vhuvhili havho vho thetshelesa.
Tshinwe tshithu tshi tea u bvelela. Vhothe vhuvhili havho vha
khou thetshelesa.

97 Arali mureri a tshi rera Ipfi, huno muthu ane a Li tanganedza
a tshi Li tenda huno a ita Ngalo, tshinwe tshithu tshi tea u
bvelela. Arali ni muitazwivhi, ni do tea u tshidzwa. Arali ni tshi
lwala, ni do tea u fhodzwa, ngauri Mudzimu o zwi fulufhedzisa,
arali ri na vhutanzi nga Mudzimu.

98  Vhunga hu na vhutanzi ha uri Ndi ene Mudzimu, U tea u
vhulunga Ipfi Lawe. Zwa vhukuma! Zwenezwo ndaela yo vha
i, “Iya mudini, ngauri Ndo laya musadzi wa tshilikadzi.” Bono
la bvelela phanda ha muporofita. Ngoyu u a da, a tshi khou
tshimbila. Ha divhi hune a khou ya hone; a zwi iti phambano.
U khou tou thetshelesa.

9 Ha divhi uri thasana dzi do vha dzi ngafhi, fhedzi hu na
thasana mbili dzharatani hunwe fhethu. U a thoma. U bvela
nnda dzharatani. U sedza u mona hothe, “Oo, hu fhisa hani!”
Nzhambo dzi bvaho mudini, vhatendeleki vha vhusiku vha tshi
dzhena henefho, vha tshi khou pikisana, vha tshi khou nwa waini
dzavho, na zwinwe-vho. U sedza fhasi tshitaratani. Ha vhoni
tshithu. U wana lutasana luthihi; tshipida tsha tshifthambano,
tshithavhelo tsha vhunne. U wana tshinwe tshipida, lutasana.
Huno musi o no doba ulwo lutasana lwa vhuvhili. . .

100 Oo, hu fanela u vha ho vha na u hanganea, lufu lu
munangoni. Ene na murwa wawe vho do tea u la kupida
kuthihi kwa khekhe ya mavhele huno vha fa. Izwo zwo vha zwi
zwenezwo fhedzi. Huno tshinwe tshifthinga, henefho vhukati ha
u hanganea, ri pfa ipfi.

101 Musi o no doba ulwo lutasana lwa vhuvhili huno a thoma u
humela murahu, ho vha na ipfi le la da khoroni, la ri, “Nkele
madinyana nga mudzio.”

102 A rembuluwa uri a sedze, e na idzi thasana mbili tshandani
tshawe, vhukhopfu na mapfura zwo tanganyiswa nahone zwo
luga. A amba uri o no zwi lugisa, o zwi fanganyisa. Izwo ndi
zwe, Ipfi na Muya, zwa tea u tangana. Vheani kha tshifhambano
tsha tshithavhelo tsha vhunne, u landula tshinwe na tshinwe

tsho fhambanaho na tshe na humbela. Izwo ndi zwone. “Ndo zwi
tanganyisa, zwino ndi khou yo dzhia idzi thasana.”

Huno ilo ipfi la ri, “Nndiseleni tshinwiwa tshituku tsha
madi, nga mudzio.”
103 U a sedza, huno u vhona munna o ima, o ditika nga khoro,
marama e masekene, e na ndebvu, e na phanda, o sedza seli ha
khoro, o dipomba nga tshipida tsha kale tsha mukumba wa nngu.
O vha a tshi nga ndi nzhinga ya kale i vhonalaho i na vhulenda.

104 A ri, “Ndi do kovha madi anga nae.” Madi a Vhutshilo, ni a
funa u a nea nnyi na nnyi, u vhudza munwe-vho, u ya hunwe na
hunwe. “Lwa tshifhinganyana, mune wanga.” U thoma u humela
murahu, e na thasana tshandani tshawe.

105 Huno ipfi la dovha la bvuma, “A ni kovhi fhedzi madi
anu, fhedzi nndiseleni kupedu kwa tshinnkwa ku re tshandani
tshanu.” Tshinnkwa tsha vhutshilo; madi a vhutshilo! Naa tsho
vha tshi tsha vhutshilo? U do fa zwenezwino itsho tshi si tsheeho.
“Nndiseleni madi anu nahone ni nndisele tshinnkwa tshanu.”

106 Naa ri wana mini hatha? Naa ri nga wana ngudo-de? “Todani
Muvhuso wa Mudzimu u thoma, na u luga Hawe hothe; zwinwe
zwi do ingiwa.”

“Nndiseleni madinyana na kupedu kwa tshinnkwa.”

107 Zwenezwo u a rembuluwa, e kha u hanganea hawe. Ndi kona
u mu pfa a tshi ri, “Mune wanga,” tshinwe tshithu tshi no nga
hetshi, “ni fhambana na vhanna vhe nda vha vhona, na vhanna
vhane nda vha pfa vha tshi amba. Ni vhonala ni tshi tenda zwine
na khou amba. Fhedzi ndi tou vha na vhukhopfu ho edanaho
fhedzi, vhu dadzaho tshanda fhedzi, na lebula fhedzi la mapfura.
Ndo vhu lugisa, huno ndi khou yo tshi bika nga idzi thasana
mbili. Huno ndi khou yo tshi la, nne na murwa wanga, huno ra
fa. Ndi zwenezwo thedzi zwine nda vha nazwo.”

108 Naa zwine ra zwi pfa, zwenezwo, zwi tevhelaho? “Fhedzi,
nnzhiele khekhenyana, u thoma.” Mudzimu, u thoma. A hu
londwi zwine nnyi na nnyi-vho a amba, zwine tshinwe tshithu-
vho, zwine vhunwe vhutanzi-vho, uri hu vhonala hu na u
hanganea hani, tshinwe na tshinwe tshine tshi nga vha tshone,
dzhiani Mudzimu, u thoma. Ipfi Lawe, u thoma.

109 “Dokotela o ri ndi nga si kone u wana mutakalo.”
Fhedzi, Ipfi Lawe, u thoma. “Ndi muitazwivhi o kalulaho. Ndi
murengisamuvhili. Ndi mugembuli. Ndi tshidakwa.”

Ipfi la Mudzimu, u thoma. “Naho zwivhi zwanu zwi tshi
nga muridili, zwi do tshena zwa nga mahada; zwo tswuka
sa luvhundi, zwi do tshena zwa nga wulu.” Tsha u thoma,
Mudzimu.

110 “Tshimbilani, nndiseleni khekhenyana, u thoma. Zwothe

zwine na vha nazwo, zwi diseni kha nne.” Naa ni a funa u zwi
nekedzela zwandani Zwawe?

11 Vhutshilo hanga, zwothe zwine nda vha zwone. Ndi na
minwaha ya futhanu. “Naa ni a funa, William Branham, u vhu
vhea kha Nne? Naa ni a funa, vhoinwi vhana vhatuku, u vhea
vhutshilo hanu kha Nne? Naa ni a funa? Naa ni nga kona u zwi
ita, vhalwadze? Naa ni nga kona u Mpfulufhela? Nnyiteni wa u
thoma.”

112 “Disani kupedu kwa tshinnkwa tshi re tshandani tshanu,
huno ni nndisele madinyana.” A mu sedza. Ho vha na tshinwe
tshithu tshe tsha mu vhudza uri uyo munna o divha zwe a vha a
tshi khou amba nga hazwo.

Mudzimu u divha nngu Dzawe Ene mune. “Nngu Dzanga dzi
divha Ipfi Langa. Dzi a divha arali hu Lunwalo kana hai, arali
zwi zwone kana hai.”

113 U a rembuluwa, nga u thetshelesa. Izwo ndi zwine na tea u
ita. Huno musi o no rembuluwa, uri a thetshelese zwe muporofita
a amba uri a ite, zwenezwo ha da mubvumo u bvaho Tadulu,
une muthu munwe na munwe a sedza uri aupfe. Ngauri, hu
da mubvumo u bvaho kha ipfi ]la muporofita, une muitazwivhi
munwe na munwe na mulwadze munwe na munwe a tulutshelwa
uupfa, “U RALO MURENA.”

114 Nga ndila ine ra fulutshelwa u Li pfa! Nga ndila ine vhathu
vha dzula lubadani lwanga, vha ri, “Idani munangoni uyu.
Nwananyana wanga u kha zwo raliho. Lushie lwanga, nnenne,
lu fhasi nga maanda. Itonu amba ipfi.” Naa ni nga li amba hani li
sa athu vha mulomoni wanu? Ni do vha ni tshi khou li amba inwi
mune. Fhedzi vha tulutshelwa u pfa lelo, “URALO MURENA.”

115 Ngelo li a da, li buda luhura, nge a vha a tshi khou
thetshelesa. Huno u hanganea ha kwashea. “U RALO MURENA.
Khali ainga dzuliisina tshithu, kana tshitemba tsha xa, u swika
duvha line Murena Mudzimu a rumela mvula kha lifhasi.” Oo,
ndi khuthadzo-de nandi!

116 A ita khekhe. A i nea muporofita. A humela murahu huno a
ita inwe ya murwa wawe na ene mune. Huno vha la nahone vha
nwa, hu na vhunzhi, kha lifhasi.

117 Naa ho bva ngafhi? Naa ho swika hani henefho? Nga lwa
saintsi mmbudzeni hune uvho vhukhopfu ha bva hone. Naa ayo
mapfura o bvafthi? Naa o dzhena hani tshitembani itsho? O a
shulula tsha sala tshi si na tshithu, matsheloni manwe na manwe.
A shulula vhukhopfu hothe vhu re khalini, nga matsheloni
manwe na manwe, huno ya sala i si na tshithu. Fhedzi musi a
tshi humela murahu uri a wane vhunwe, ho vha vhu hone. Naa
ho bvafhi? Dzhiani zwine Mudzimu a amba nga Ipfi Lawe. Ivhani
na vhutanzi nga Mudzimu. Ndi ene Musiki.

118 Ni nga di vha ni si tshe na mutakalo. Ni nga di vha ni si
tshe na vhutama. Dzhiani zwine Ene a amba nga Ipfi Lawe.
Ivhani na vhutanzi ha uri Ndi ene Mudzimu. Zwifhinga zwa u
hanganea zwi no khou sedzea zwino, zwi nga di si vhonale zwi

zwa u hanganea nga maanda arali ni tshi nga tou dzhia Ipfi Lawe
huno na vha na vhutanzi ha uri Ndi ene Mudzimu.

119 Kha la Germany, luthihi, ndo vhona tshifanyiso, huno
tshifhinga tshothe tsho dzula tshi kha nne. Muoli wa
Mudzheremane o ola. . .tshifanyiso tshi no—tshi no vhidzwa
“Shango La Gole.” Huno musi ni tshi li vhona, hu re tshikhala,
ndi u hanganea hu vhonalaho hu tshi ofhisesa he na vhuya
na hu vhona. Hu tou vha makole o lukiwaho, musi ni tshi li
sedza ni tshikhala tshilapfu. Fhedzi musi ni tshi swika tsini
nalo vhukuma, li a shanduka. Ndi phapha dza Vharunwa dzi
tshi rwana, dzi tshi imbela Murena dzihaleluya. Ngauralo
izwo ndi zwine u nzwinzwimala ha vha zwone nga tshinwe
tshithinga. Arali ni tshi li sedza, ni tshikhala tshilapfu, 1i
vhonala lo nzwinzwimala nahone lo swifhala. Fhedzi dzhiani
zwine Mudzimu a amba nga Ipfi Lawe huno ni vhe na vhutanzi
ha uri Ndi ene Mudzimu, huno ni sendele tsini halo, ni do
wanulusa uri hu tou vha phapha dza Vharunwa dzi no khou
rwana.

120 O vha a tshi tou nga zwe Abrahamu a vha e zwone, o
vhidzwa uri a nee tshinwe na tshinwe tshe a vha e natsho, a
tshi vhee kha alitari ya tshithavhelo. Khamusi no vhidzwa nga u
ralo, matsheloni ano. Litshani ndila dzanu. Litshani u sa tenda
hanu. Litshani tshinwe na tshinwe tshine na vha natsho. Huno
zwenezwo ni dzhie Mapfura na Ipfi, huno ni Zwi tanganyise,
nahone ni Zwi vhee kha alitari ya tshithavhelo tsha vhunne. Ni
do wanulusa, Zwi do vhidza Mudzimu vhuponi, zwa vhukuma
vhunga ndo ima kha ino phuluphithi.

Zwi elekanyeni musi ri tshi rabela.

121 Naa ni na thodea namusi? Naa ni na thodea khulwane u thira
ine nga lwa nama na si kone uiwana? Naa tshelede i fhasi lune na
si kone u badela rennde yanu? Naa vhana vha khou toda zwienda
zwiswa, huno a ni na tshelede ya u zwi renga? Naa khali a i
tshe na tshithu nduni yanu, nahone tshitemba tshi tsini na u sa
vha na tshithu? A ni koni u renga zwiliwa zwa zwifuwo zwanu?
Huno, henefho, tshinwe tshithu tsho khakhea? Elelwani, O ita
pfulufhedziso.

122 Naa ni a Iwala, huno dokotela uri ni foda muaro? A ni na
tshelede ya u zwi ita? Ni na thodea.

123 Naa ni muitazwivhi? Naa thodea yanu ndi khulwane, ni tshi
divha uri arali Mudzimu a tea u vhidza, namusi, ni do xela? Naa
ni mugunei a no khou shavha Mudzimu? Huno ni a divha uri
ni wa tshinwe tshivhidzo, fhedzi ni a divha uri a no ngo luga?
Luvalo Iwanu lu a ni vhudza, u ya nga Ipfi, uri a no ngo luga.
Huno ni na thodea. Ni songo litsha aya maipfi a tshi wela mavuni
a mipfa, kana kha matombo, mbilu dza matombo. Ngavhe a tshi
wela mavuni avhudi, o nonaho.

124 Arali ni tshi lwala nahone ni. . .dokotela a tshi ri ni nga si
kone u vha na mutakalo, huno na fulufhedzisa Mudzimu uri ni
do Mu shumela maduvha othe a vhutshilo hanu, nahone ni na
vhutanzi ha uri Ndi ene Mudzimu, ni da u swikelela thodea Yawe.
Arali ni na thodea, naa ni nga thoma na ita zwinzhisa u fana na
u imisela tshanda tshanu Mudzimu, uri ni na thodea ya tshinwe
tshithu? Mudzimu a ni fhatutshedze.

Kha ri rabele.

125 Oo Murena, vhunga hu na vhutanzi ha uri ndi kha iyi
phuluphithi matsheloni ano, ndi a divha uri ho vha hu si nga vhi
na tshithihi tsha izwo zwanda tshi yaho ntha nndani ha Iwe u tshi
zwi divha, ngauri Iwe u Mudzimu. Wo ri, “Naa thongola nngana
a dzi rengwi nga fatingi mbili? Inwi ni fhira kule thongola!”
Iwe wo vhona zwanda zwa avho vhathu vha faho zwingafhani,
kha vhe Murwa Wau Yesu a vha fela! Wo vhona zwanda zwavho
zwingafhani u fhira zwe Wa vha u tshi do vhona thongola, arali
yo wa matsheloni ano! Ndi dzhia uri, kha thongola dza dazeni,
dzo vha dzi si nga rengiswi nga peni matsheloni ano, ngauri a
hu na a no dzi toda. Huno ha vha na khakhathi ya u dzi swita.
Fhedzi Iwe u divha inwe na inwe yadzo; Iwe u divha muthenga
munwe na munwe u re muvhilini wadzo. U divha livhudzi linwe
na linwe li re thohoni dzashu.

126 Qo Murena, aravha thabelo. I ri vha vhe na vhutanzi,
matsheloni ano, ha uri Iwe u Mudzimu, huno Ndi Muya Wau.
Ngavhe u dodofhala na lunako lu kungaho lwa uvhu vhurereli
ha musalauno zwi tshi wela kule havho, zwi tshi ri, “Oo, ndi
wa tshinwe tshivhidzo tsho raloho.” Mudzimu, ngavhe izwo zwi
tshi puta thalukanyoni dzavho, zwino. Nga tshino tshifhinga
tshithihi, ngavhe vha tshi vha na luvhonela lwa Vhutshilo Vhu
Sa Fheli. Huno zwenezwo vha do toda huno vha vha na ndala
Yaho, u divha zwine Mudzimu a vha zwone, huno vha na
vhutanzi ha uri U hone. U vhulunga Ipfi Lawe.

127 Kha muitazwivhi, ngavhe vha tshi rembuluwa nga u
tavhanya, vha dilugisela ndovhedzo nga Dzina la Yesu Kristo.
Huno Wo fulufhedzisa uri U do vha nea Muya Mukhethwa. Wo
zwi amba, Murena. U vhulunga pfulufhedziso Yau.

128 Hu na mugunei a re na vhutanzi ha uri U Mudzimu, na uri
vho no tendelekela kule. Ngavhe vha tshi da namusi, ngauri Wo
ri, “Naho zwivhi zwanu zwi tshi nga muridili, zwi do tshena
zwa nga mahada. Zwo tswuka vhunga luvhundi, zwi do tshena
vhunga wulu.”

129 Huno arali hu na avho vha lwalaho, ngavhe vha tshi limuha
zwauri U Mudzimu. U vhulunga Ipfi Lau. U fanela u vhulunga
Ipfi Lau. Musi vha tshi khou didisa, vhe na Mapfura avho,
Muya u re ngomu havho une wa khou bula uri vha a tenda.
Huno zwenezwo, hathu, nga Ipfi, Tshinnkwa tsha Vhutshilo tsho
bvaho, Kristo; tsho kuyelwaho vhone, kha Testamente Ndala;

na kha Testamente Ntswa, u sumba uri Ha shanduki mulovha,
namusi, na lini na lini. Ngavhe vha tshi tanganya ilo Ipfi na
Mapfura, Muya, une vha vha nawo, zwenezwo vha ima nga
milenzhe yavho kha alitari, vha tshi ri, “Izwi ndi zwone fhedzi
zwine nda vha nazwo, Murena. Ndi a zwi disa.”

0o, nga ndila ine Wa do andisa! Nga ndila ine zwa do vhidza
Mudzimu wa divhazwakale vhuponi uho! Nga ndila ine zwa do
ita uri Jehovah a takuwe, nga mbilu i no lila, uri, “Ndi na nwana
a no do Nthetshelesa. Ndo mu linga, huno u sumbedza uri u a
Mpfuna nahone u a Ntenda. U na vhutanzi ha uri Ndi hone.”
Ngauri hu pfi, “Ane a da kha Mudzimu u fanela u tenda uri U
hone, na uri ndi mupfuthi wa avho vha Mu todaho vho difunga.”
Zwi tendele, ino awara, ri tshi zwi kumedzela kha Iwe.

130 Huno, zwino, musi ro kotamisa zwifhatuwo zwashu. Huno
avho vha no khou toda tshinwe tshithu-vho, ni nga ima nga
milenzhe yanu, vha no toda u vhea...Zwino, arali ni si na
vhutanzi ha uri Ndi ene Mudzimu. . .Arali ni na vhutanzi ha
uri Ndi ene Mudzimu, u khou yo vhulunga pfulufhedziso Yawe,
tshidzo, phodzo, tshinwe na tshinwe tshine tsha vha tshone, arali
ni na vhutanzi ha uri Ndi ene Mudzimu, imani nga milenzhe
yanu. Arali ni na munwe-vho ane na todou mu rabelela, imani
nga milenzhe yanu. Arali ni—arali ni na vhutanzi ha uri Ndi
ene Mudzimu, divhadzani khumbelo dzanu khuvhanganoni dza
vhakhethwa. Ni khou zwi ita musi ni tshi ima nga yanu...
[Tshikhala kha theiphi—Mudz.]

“Ndi na vhutanzi uri Ndi ene Mudzimu. Ndi tenda uri
U vhulunga Ipfi Lawe. Huno ndi na ngoho ya uri khumbelo
yanga. ..ndi do i vhea fhasi ha Malofha, zwino.” Arali na ita
hezwo, na vhea tshivhi tshinwe na tshinwe. Tshivhi tshinwe na
tshinwe ndi u sa tenda. Ni nga di vha murado wa tshivhidzo,
fhedzi ndi khou amba tshivhi, “u sa tenda” hanu. Ni khou tshi
vhea fhasi sa tshithavhelo. Ni khou yo tshi ita tshithavhelo. Ni
khou da tshifhambanoni. Ni khou yo ita tshithavhelo, zwino, u sa
tenda hanu hothe. Huno na tshi nekedzela Khae, huno na divha
uri U hone, huno inwi ni na vhutanzi uri U khou yo aravha. Arali
ni wa hezwo, imisani tshanda tshanu. Dzulani nga uralo.

131 Murena, Iwe u Mudzimu. Ngea Mapfura avho na Mavhele
avho, zwo tanganywa. Vha khou Zwi disa tshifhambanoni,
hune Mulilo wa Mudzimu wa do wela mbiluni dzavho (arali
zwa vhukuma vha tshi amba zwenezwo) huno wa la itsho
tshithavhelo. U do da vhuponi, wa gonyisa pfundo la madi. U
tshi bva Tadulu, nga goloi ya Mulilo. U do dzinginyisa matadulu
othe na lifhasi, u vha pfufha.

132 Musi vho ima na zwanda zwavho zwi ntha muyani, zwi
tshi sumba uri vha a tenda, nahone vho di vhea fhasi, huno
khumbelo inwe na inwe ine vha vha nayo, i henefho kha alitari
Yau. Oo Mudzimu wa Tadulu na lifhasi, Muhatuli wa Matadulu

na lifhasi, ngangoho Muhatuli wa Tadulu na lifhasi u do ita u
luga. Ngangoho U do vhulunga Ipfi Lawe, Iwe A no divha mbilu
dza vhanna, mbilu dza vhasadzi, mbilu dza avha vhathu.

133 Murena Mudzimu, ndi imisa zwanda zwanga ntha, ngauri
ndi a divha uri ndi na tshanduko ya mushumo wanga zwino.
Huno ndi a tenda uri U hone. Ndo U vhona wo ima hangei
kha Khavhu ya Mulilo. [Mukomana Branham u khokhonya kha
phuluphithi kararu—Mudz.] Ndo U vhona u tshi fhenda zwiphiri
zwa mbilu dza vhathu. A hu na na tshifhinga na tshithihi tshe
Iwe wa kundelwa. Wo zwi fulufhedzisa musi Wo zwi ita hangei,
seli ha tshitarata fhano, musi U tshi thoma u shuma uri u ite
hezwi zwithu. Huno Wo ntsireledza u mona na shango, na u mona
na u mona. Ndi na ngoho ya uri U Mudzimu. Ndi na vhutanzi
ha hezwo.

134 Ndi a dinekedza na avha vhathu, na tshithavhelo tsha zwothe
zwine nda vha nazwo, Murena, kha Iwe, u itela tshumelo. Ndi
khou thoma hafhu, Murena, u tshimbila na shango. Nthuse, Oo
Mudzimu. Arali ndi songo U tenda nga tshinwe tshithinga-vho,
nkhangwele zwivhi zwanga. Nkhangwele u sa tenda hanga. Ndi
a divha uri U hone, nahone u mupfuthi wa avho vha no U {oda.

135 Nga u ralo, ndi bula zwivhi zwa vhathu vhanga, matsheloni
ano, u shaya nungo havho na u timatima havho, musi vho ima na
zwanda zwavho zwi muyani. Ndi bula zwivhi zwavho, Murena,
na u shaya hashu nungo hothe. Rumela Muya Mukhethwa kha
rine, u na luswayo lwa thendelo Yau, uri U Mudzimu. Huno U
fhano zwino u ri tanganedza, na u ri dzhia zwandani Zwau,
na u ri rengululela tshinwe na tshinwe tshe ra xedza. Arali hu
mutakalo washu, ngavhe u tshi vhuyedzedzwa kadana. Arali
i mbilu yashu, ngavhe i tshi da kha rine sa tshithu tshi no
fhufthuma, tshi penyaho, tsho dalaho Muya Mukhethwa, u diswa
phanda ha Mudzimu. Arali hu u sa tenda, ngavhe hu tshi vha
hafhu kha rine, Murena, lutendo lwa u sudzulusa dzithavha. Zwi
tendele, Murena.

136 Ri tenda uri U khou tshimbila, Muya Mukhethwa u tshi dala
itshi tshifhato, kha avha vhathu, na mbiluni dzavho, u tshi vha
ita uri vha tanganedze Mudzimu a tshilaho. Hezwi ri a ita nga
Dzina la Yesu Kristo.

Lutendo lwanga lu sedza kha Iwe,
Iwe Ngwana ya Khalivari,
Mutshidzi Mukhethwa;

Zwino mpfe ndi tshi rabela,

Tusa zwivhi zwanga,

U songo nnditsha nda pambutshela
Thungo Hau.

137 Naa ni amba zwenezwo? Naa ni a zwi tanganedza? Imisani
tshanda tshanu, ni ri, “Zwino ndi a zwi tanganedza. Ndi
a tenda.”

Musi ndi tshi kanda kha ndila ntswu ya
vhutshilo,

Matungu o ntingeledzaho a tshi phadalala,

Ivha Muendedzi Wanga;

Swiswi nga li vhe masiari,

Tusela nyofho dza vhutungu kule,

U songo nnditsha nda pambutshela

Thungo Hau.

Kha ri kotamise zwifhatuwo zwashu.

138 Nga murahu ha uyu Mulaedza u kaidzaho, wo tshewaho
zwi tshi konda; u sa luvheledzi, nahone wa bviswa nga ndila
ya vhuhali, fhedzi ndi Ngoho. Huno arali ni tshi tenda nga u
ditukufhadza zwe na zwi humbela, uri ni a zwi tanganedza, na
kathihi ni songo tenda tshinwe tshithu tshi tshi ni sukumedzela
kule ha iyo bada i re tswititi. Imani henehaftho. A hu londwi uri
ndi do rera zwingafhani, tshinwe na tshinwe tshine nda do ita,
kana tshinwe na tshinwe tshine munwe muthu-vho a nga ita, a
tshinga shumi u swika ni tshi tshi fanganedza sa thundu yanu.

139 Ni tenda izwo nga mbilu yanu yothe, tshinwe na tshinwe
tshe na tshi tama. Arali no bula zwivhi zwanu, Mudzimu o
ni hangwela. Ni songo tsha zwi timatima na kathihi. Arali
ni mugunei, no dzhiwa murahu, matsheloni ano. Arali ni tshi
toda Muya Mukhethwa, zwenezwo lovhedzwani nga Dzina la
Yesu Kristo u itela khangwelo ya tshivhi tshanu. Ilo ndi Ipfi la
Mudzimu. A nga si Li shandukise a tshi itela tshinwe tshivhidzo,
dinomineisheni, kana munwe muthu-vho. Zwi fanela u vha nga
heyo ndila. Ri tea u swikelela thodea Dzawe, hu si thodea dza
tshivhidzo, thodea Dzawe. Izwo ndi zwine ra fanela u ita.

140 O ri, “Thabelo ya lutendo i do tshidza mulwadze.” Arali
ni tshi lwala, ndo ni rabelela thabelo ya lutendo. No i rabela
mbiluni yanu. Huno i tendeni, i tanganedzeni, imani no khwatha
khayo. Zwi do tea u vha nga heyo ndila. A hu na tshine tshinga i
dzhia, hu sa londwi uri hu vhonala hu na u hanganea hani.

141 Tnwi ni ri, “Ndi zwone, hu nga di vhonala unga ndi kha
di lwala.” Izwo a zwi...Hu tou vha phapha dza Vharunwa
dzo kuvhanganywaho. Ndi zwenezwo fhedzi. Ndi Mudzimu nga
tshivhumbeo tsha phathutshedzo. Kha inwi hu vhonala hu na
u hanganea. Sendelani tsini hayo zwituku huno ni dovhe ni i
sedze, vhonani arali hu si Mudzimu o imaho henefho, a tshi khou
vhulunga Ipfi Lawe.

142 Zwino ro kotamisa zwifhatuwo zwashu, ndi khou yo
kumedzela tshumelo kha Murathu Neville, mufunzi washu. @

